ÚTSKRIFT ÚR FUNDAGERÐABÓK

LANDBÚNAÐARRÁÐS HÚNAÞINGS VESTRA

81. Fundur.


Þriðjudaginn 25. september 2007 kl. 13:00 kom landbúnaðarráð saman til 81. fundar í fundarsal Félagsheimilisins á Hvammstanga. Mæting samkvæmt undirskriftum.

Dagskrá:

1. Erindi frá byggðarráði v/Litlu -Ásgeirsár

2. Upplýsingar um refa- og minkaveiði

3. Upplýsingar um viðhald styrkvega

4. Önnur mál

Afgreiðslur:

1. Erindi frá byggðarráði kynnt. Byggðarráð óskar umsagnar landbúnaðarráðs vegna erindis frá Lögmannsstofu Inga Tryggvasonar þar sem óskað er umsagnar um beiðni um stofnun lögbýlis, Litla - Ásgeirsá II.  Landbúnaðarráð álítur að búrekstrarskilyrði á hinu fyrirhugaða lögbýli séu með ágætum, enda hafi þar verið rekið sauðfjárbú um árabil og því sé ekkert sem standi í vegi þess að stofnað verði sérstakt lögbýli um Litlu – Ásgeirsá II. Sigtryggur Sigurvaldason vék af fundi við umræðu og afgreiðslu erindisins.

2. Fram lagt yfirlit um refa- og minkaveiði frá 1. sept. 2006 – 31. ágúst 2007. Einungis vantar upplýsingar um minkaleit á Heggstaðanesi. Samkvæmt yfirlitinu eru veidd grendýr alls 61, veiddir yrðlingar alls 139, veidd hlaupadýr alls 49 og veiddir minkar alls 72. Kostnaður samtals kr. 4.553.610,- Landbúnaðarráð lýsir ánægju sinni með fyrirkomulag greiðslna fyrir grenjaleit og mælir með því að unnið verði áfram skv. sömu reglum.
3. Nokkrar umræður urðu um viðhald styrkvega en ekki reyndist unnt að leggja fram yfirlit um kostnað vegna viðhalds styrkvega þar sem reikningar hafa ekki borist frá fjallskiladeildum. Landbúnaðarráð hvetur hlutaðeigandi til að skila inn reikningum vegna viðhalds styrkvega.

4. Önnur mál 

A) Rætt um fund um samgöngumál í Húnaþingi vestra sem boðaður hefur verið í kvöld 25. sept. kl. 20:30 af Ferðamálafélagi V- Hún. og hópi áhugafólks um bættar samgöngur. Landbúnaðarráð fagnar boðun fundarins.

B) Rætt um skert viðhald varnargirðinga en mikið hefur borið á „línubrjótum“ sem komið hafa fram í réttum nú í haust. Formanni falið að afla upplýsinga um fjölda fjár sem farið hefur milli varnarhólfa og leggja fyrir næsta fund.

Fundargerð upplesin og samþykkt. Fundi slitið kl. 14:20.

Agnar Jónsson(sign.),



Skúli Þórðarson(sign.),

Örn Óli Andrésson(sign.),


Þorsteinn B. Helgason(sign.),

Sigtryggur Sigurvaldason(sign.),

Þórarinn Óli Rafnsson(sign.).
